
Serikali imepongezwa kwa juhudi kubwa katika kuendelea kusukuma 
mbele maendeleo ya sekta ya maji nchini hasa katika jiji la Mwanza kupitia 
utekelezaji wa miradi mbalimbali inayolenga kuboresha upatikanaji wa 
huduma ya maji kwa wananchi. 

Pongezi hizo zimetolewa, tarehe 25 Agosti 2025 na Kiongozi wa mbio za 
Mwenge wa Uhuru Kitaifa, Ndugu Ismail Ali Ussi, alipokagua mradi 
mkubwa wa ujenzi wa matenki matano, ulazaji wa mabomba makuu na 
vituo viwili vya kusukuma maji katika eneo la Sahwa, jijini Mwanza.

Akizungumza wakati wa ukaguzi huo, Ndugu Ismail aliipongeza Mamlaka 
ya Majisa� na Usa� wa Mazingira Mwanza (MWAUWASA) kwa usimamizi 
madhubuti na uzalendo wa hali ya juu katika utekelezaji wa mradi unao-
jengwa na mkandarasi Sinohydro Corporation Ltd JV M/s Highland Build 
Company Ltd.

“Nizidi kumpongeza Mhe. Rais amewatendea haki Wanamwanza kwa 
mradi huu mkubwa. Kama mngeshindwa kutuleta hapa, msingetutendea 
haki kuona kazi hii adhimu ya sekta ya maji,” alisema.

Serikali yapongezwa kwa uwekezaji

UTEKELEZAJI MIRADI YA MAJI 
UNAOENDELEA MWAUWASA
WAPIGIWA “TIKI”1



Aliongeza: “Nimetembelea mamlaka nyingi zinazohusika na miundombinu ya maji 
nchini, lakini kwa kweli huu ni baba lao.”

Mradi huo ulio�kia asilimia 35% za utekelezaji unahusisha ujenzi wa matenki matano ya 
kusambaza maji yenye jumla ya ujazo wa lita milioni 31 yanayojengwa katika vilima vya 
Buhongwa (Kagera), Kisesa, Usagara, Fumagila na Nyamazobe pamoja na ujenzi wa 
vituo viwili vya kusukuma maji vinavyojengwa maeneo ya Sahwa na Butimba.

Kwa upande wake, Mkurugenzi Mtendaji wa MWAUWASA, Neli Msuya, alisema kuwa 
mradi unagharimu TZS Bilioni 46 na unafadhiliwa na Serikali ya Tanzania na Wadau wa 
maendeleo kutoka Shirika la maendeleo la Ufaransa (Agence Française de Développe-
ment - AFD). Ulianza kutekelezwa Desemba 24, 2024 na unatarajiwa kukamilika Desem-
ba 23, 2026, ambapo utanufaisha takribani wakazi 580,000 wa maeneo mbalimbali ya 
Wilaya za Nyamagana, Magu na Misungwi. 

Ni mpango unaozingatia uhimilivu dhidi ya mabadiliko ya
tabianchi.

MWAUWASA KUBORESHA 
MPANGO WA USALAMA WA MAJI 2

MWAUWASA inaendelea na maandalizi ya Mpango wa Usalama wa Maji 
unaozingatia uhimilivu dhidi ya mabadiliko ya Tabianchi kwa kushirikisha 
wadau muhimu wa Sekta ya Maji na Usa� wa Mazingira.

Akizungumza wakati wa kufungua warsha hiyo, Bi. Neli amesisitiza 
umuhimu wa ushiriki wa wadau wote waliopo kwa kutoa maoni, ujuzi na 
uzoefu wao ili kuhakikisha mpango huo unakuwa wa kisasa, unaotekeleze-
ka na unaojibu changamoto za sasa na za baadae.

Amesisitiza kuwa utekelezaji wa mpango huo ni muhimu kwa manufaa ya 
kizazi cha sasa na kijacho, hivyo unatakiwa kutekelezwa kikamilifu kwa 
ushirikiano wa sekta zote kwa dhamira ya kweli ya kulinda rasilimali za maji 
dhidi ya athari za mabadiliko ya tabianchi.

Mkurugenzi Mtendaji wa MWAUWASA 
Neli Msuya, amefungua rasmi warsha 
maalum iliyowakutanisha wadau 
mbalimbali wakiwemo watumishi wa 
MWAUWASA kutoka kada mbalimbali, 
pamoja na wataalam kutoka Taasisi 
mbalimbali ikiwemo Halmashauri ya Jiji 
la Mwanza, Bodi ya Bonde la Maji Ziwa 
Victoria, TARURA, TANESCO, 
RUWASA, Mamlaka ya Hali ya Hewa, 
O�si ya Mkemia Mkuu wa Serikali, 
NEMC, na Maabara ya Ubora wa Maji 
ili kujadili na kuchangia maboresho ya 
mpango huo kwaajili ya utekelezaji. 
Vilevile, warsha hiyo imehusisha wadau 
wa maendeleo kutoka Shirika la ush-
irikiano wa kimataifa la Ujerumani 
(GIZ).

Warsha hiyo imefanyika kwa siku nne katika ukumbi wa Vigmark Hotel - 
Shinyanga na imeandaliwa kwa ushirikiano baina ya MWAUWASA na Shiri-
ka la maji la Uholanzi - VEI chini ya Wizara ya Maji.

Katika kuendeleza ushirikiano baina ya wataalam wa sekta ya maji kwaajili 
ya kuimarisha na kuboresha utoaji wa huduma bora kwa wananchi, 
MWAUWASA imeendelea kupokea wageni mbalimbali kutoka taasisi za 
Maji nchini na nje ya nchi kwaajili ya kubadilishana uzoefu katika utendaji.

Katika hatua hiyo Mamlaka ya Maji na Umeme ya (REGIDESO) nchini 
Burundi, imefanya ziara ya kikazi MWAUWASA kuanzia tarehe 01 hadi 04 
Septemba 2025 ambapo wataalam wa REGIDESO sambaba na kubadilis-
hana uzoefu wa kazi pia walitembelea eneo la utekelezaji wa miradi ikiwe-
mo mradi mkubwa wa ujenzi wa matenki matano yatakayopokea maji 
kutoka mradi wa Butimba.

MWAUWASA YAENDELEA KUTOA 
UZOEFU KWA WATAALAM WA 
SEKTA YA MAJI3

Vilevile Agosti 14, 2025 Mamlaka ya Majisa� na Usa� wa Mazingira Kigoma 
(KUWASA) pia ilifanya ziara ya kikazi. Katika ziara hiyo, wataalam wa 
KUWASA walipata fursa ya kutembelea chanzo cha kutibu maji cha Butim-
ba, mtambo wa kuchakata na kusukuma majitaka uliopo mjini kati, pamoja 
na mabwawa ya majitaka yaliyopo Butuja.

Kadhalika, Agosti 19 2025, Watumishi kutoka Idara ya Uzalishaji na Usam-
bazaji Maji ya Mamlaka ya Majisa� na Usa� wa Mazingira Dar es Salaam 
(DAWASA) wametembelea MWAUWASA kwa lengo la kubadilishana 
uzoefu katika sekta ya uzalishaji na usambazaji wa maji. Watumishi hao 
kutoka DAWASA walipata fursa ya kutembelea vyanzo vya maji na mitam-
bo ya kuchuja na kutibu maji ya MWAUWASA katika maeneo ya Capri Point 
na Butimba.

6
MWAUWASA 2025 | Julai - Septemba    



MWAUWASA IMARA KWENYE UTATUZI WA CHANGAMOTO 
ZA MAJI

Picha za viongozi mbalimbali wa Mkoa wa Mwanza wakiongozwa na Mkuu 
wa Mkoa wa Mwanza Mhe. Said Mtanda pamoja na Viongozi na Watumishi 
wa Sekta ya Maji wakiongozwa na Katibu Mkuu wa Wizara ya Maji Mha. 
Mwajuma Waziri wakati wa matengenezo ya hitilafu ya mfumo wa umeme 
kwenye pampu Chanzo cha maji cha Butimba Septemba 2025. 

HABARI KATIKA PICHA



MWAUWASA NA WADAU WAKE – NANENANE 2025

Picha za Watumishi wa MWAUWASA, Wadau na wateja mbalimbali 
wakati wa maonesho ya wakulima “Nanenane” Agosti 2025 katika viwanja 
vya Nyamhongolo – Mwanza. MWAUWASA hutumia maadhimisho hayo 
kutoa elimu, msaada wa huduma na kupokea maoni kutoka kwa Wateja 
na wadau wake yanayosaidia katika uboreshaji wa utoaji wa huduma zake.

